
We Financial−ᒃᑯᑎᒍᑦ ᐱᔨᑦᑎᖅᑕᐅᔪᑦ ᑲᙳᓇᖅᑐᒦᑎᑕᐅᓂᖏᓐᓄᑦ ᐅᓂᒃᑳᖅᓯᒪᓂᖏᑦ 

ᐃᑉᐱᒍᓱᑦᑎᐊᕋᑦᑕ ᐃᕝᕕᑦ ᒥᒃᓵᓅᖓᔪᓂᑦ ᑐᑭᓯᒋᐊᕈᑎᓂᑦ, ᐊᒻᒪᓗ ᐱᔨᑦᑎᕋᖅᐸᑕᑦᑕ ᑲᙳᓇᖅᑐᒦᑎᑕᐅᒋᐊᖃᕐᓂᖏᑦ ᑐᑭᓯᒋᐊᕈᑏᑦ ᐅᓂᒃᑳᖏᑦ ᐱᒻᒪᕆᐅᒻᒪᑦ 
ᐱᓕᕆᐊᖃᕐᓂᐊᕐᓂᑦᑎᓐᓂᑦ ᐱᔨᑦᑎᕐᓗᑕ ᐃᓕᔅᓯᖕᓄᑦ. 

ᑖᓐᓇ ᐅᓂᒃᑳᖅ ᓇᐃᓈᖅᓯᓯᒪᕗᖅ ᖃᖓ ᐊᒻᒪᓗ ᖃᓄᖅ ᐊᑐᓲᖑᖕᒪᖔᑕ ᐃᓄᑉ ᑐᑭᓯᒋᐊᕈᑎᖏᑦ ᑐᕌᖓᔪᑦ We Financial ᓂᐅᕕᐊᒃᓴᐅᓲᓂᑦ ᐱᔨᑦᑎᕋᕈᑎᓂᓪᓗ 
ᐊᑐᖃᑦᑕᑕᕐᓂᒃ. 

1. ᓄᐊᑦᑎᓂᖅ ᐊᒻᒪᓗ ᐊᑐᕐᓗᓂ ᑐᑭᓯᒋᐊᕈᑎᖕᓂᑦ

ᑐᑭᓯᒋᐊᕈᑎᑎᑦ ᐱᖃᓯᐅᔾᔨᔪᑦ ᓇᓕᐊᓐᓂᑐᐃᓐᓇᖅ ᑐᑭᓯᒋᐊᕈᑎᓂᑦ ᓄᐊᑕᐅᓯᒪᔭᕇᖅᑐᓂᑦ, ᐊᒻᒪᓗᑦᑕᐅᖅ ᑐᑭᓯᒋᐊᕈᑎᒃᑲᓐᓃᑦ ᑐᓂᖃᑦᑕᓂᐊᖅᑕᑎᑦ ᐅᕙᑦᑎᓐᓄᑦ ᖃᑯᑎᒃᑯᑦ.  
ᓂᐅᕕᕋᐃᒍᕕᑦ ᐅᕝᕙᓘᓐᓃᑦ ᑎᑭᓴᐃᔭᕋᐃᒍᕕᑦ ᐅᕝᕙᓘᓐᓃᑦ ᐊᑐᕐᓗᑎᑦ ᐱᓇᓱᐊᕐᓗᑎᓪᓘᓐᓃᑦ ᐱᔨᑦᑎᕋᕈᑎᑦᑎᓐᓂᑦ, ᐱᔪᓐᓇᖅᑎᑉᐸᕗᑦ ᓄᐊᑦᑎᓗᑕ, ᐊᑐᕐᓗᑎᑦ, 
ᐱᖃᓯᑦᑎᓗᑕ, ᐊᒻᒪᓗ ᓴᒃᑯᑕᐅᓗᑎᑦ ᑐᑭᓯᒋᐊᕈᑎᑎᑦ, ᑭᓯᐊᓂᓕ ᐅᑯᐊ ᐱᓪᓗᒋᑦ ᐊᑐᕈᓐᓇᕋᔭᖅᑐᒋᑦ:  

• ᐱᓕᕆᐊᒃᓴᑎᓐᓂ ᑲᒪᓗᑕ ᓲᕐᓗᒃ ᑭᐅᓗᒋᑦ ᐊᐱᖅᑯᑎᑎᑦ, ᑎᑭᓵᑎᑦ ᑲᒪᒋᓗᒋᑦ, ᐋᖅᑭᒃᓱᐃᓗᑕ ᐊᑭᓕᖅᓱᐃᓂᕆᖃᑦᑕᓂᐊᖅᑕᖕᓂᑦ, ᓇᓗᓇᐃᖅᓯᓗᑕ ᑭᓇᐅᒻᒪᖔᖅᐱᑦ,
ᐋᖅᑭᐅᒪᑎᓪᓗᒋᑦ ᑖᒃᓯᔅᓕᕆᓂᕐᒧᑦ ᑎᑎᖅᑲᕗᑦ, ᐊᒻᒪᓗ ᒪᓕᓪᓗᑕ ᐱᖁᔭᖅᑐᒍᑦ ᐊᒻᒪᓗ ᐊᑐᐊᒐᓕᕆᓂᕐᒧᑦ ᒪᓕᒋᐊᓕᕗᑦ.

• ᐊᐅᓪᓚᑎᑦᑎᕕᐅᖁᓪᓗᑎᑦ ᖃᕋᓴᐅᔭᒃᑯᑦ ᑐᓴᖅᑎᑦᑎᒍᑎᓂᒃ ᑮᓇᐅᔭᖃᕐᕖᑦ ᐱᓪᓗᒍ ᑮᓇᐅᔭᖃᕐᕖᑦ ᐱᔨᑦᑎᕋᕐᓂᕐᒧᑦ; ᐊᒻᒪᓗ ᐊᑐᕐᓗᒋᑦ ᑐᑭᓯᒋᐊᕈᑎᑎᑦ
ᓇᓗᓇᐃᖅᑕᐅᖁᓪᓗᒋᑦ ᖃᓄᐃᑦᑐᓂᑦ ᐊᑐᕈᒪᓲᖑᒻᒪᖔᖅᐱᑦ, ᓇᓗᓇᐃᕐᓗᒍᓗ ᐊᔪᙱᓐᓂᕆᔪᓐᓇᖅᑕᐃᑦ ᐊᔾᔨᐅᙱᑦᑐᓂᑦ ᐊᑐᐃᓐᓇᐅᒪᑎᑦᑎᑎᓪᓗᑕ ᐊᒻᒪᓗ
ᐊᑭᑭᓪᓕᒋᐊᖅᑎᑦᑎᓗᑕ, ᐊᒻᒪᓗ ᖃᐅᔨᒃᑲᕐᓗᑎᑦ ᐊᑐᐃᓐᓇᐅᒪᔭᑦᑎᓐᓂᑦ ᐊᒻᒪᓗ ᐊᑭᑭᓪᓕᒋᐊᖅᓯᒪᔪᓂᑦ, ᐅᕝᕙᓘᓐᓃᑦ ᐊᓯᖏᓐᓂᑦ ᑐᑭᓯᒋᐊᖅᑎᑦᑎᓗᑎᑦ
ᓂᐅᕕᐊᒃᓴᕆᓲᑦᑎᓐᓂᑦ, ᐊᑐᖅᑕᐅᔫᒥᑎᓐᓇᓱᐊᖅᑕᑎᓐᓂᑦ, ᐊᒻᒪᓗ ᖃᓄᐃᓕᐅᕈᓘᔭᖅᑎᑦᑎᓂᑦᑎᓐᓂ.

2. ᓴᒃᑯᐃᓂᖅ ᐊᒻᒪᓗ ᑲᑐᔾᔨᓗᑕ ᑐᑭᓯᒋᐊᕈᑎᖕᓂᑦ ᐃᕝᕕᑦ ᒥᒃᓵᓅᖓᔪᓂᑦ

ᑲᑐᔾᔨᔭᕆᐊᖃᕋᔭᕋᑦᑕ ᓴᒃᑯᓪᓗᒋᓪᓘᓐᓃᑦ ᑐᑭᓯᒋᐊᕈᑏᑦ, ᐱᖃᓯᐅᑎᓪᓗᒋᑦ ᖃᐅᔨᒃᑲᖅᑕᐅᓂᕕᑦ ᑐᑭᓯᒋᐊᕈᑎᖏᑦ, ᖃᕋᓴᐅᔭᒃᑯᑦ ᑐᕌᕈᑏᑦ, ᐊᑭᓕᒃᓴᖃᓕᕐᓃᑦ, ᐊᒻᒪᓗ 
ᑮᓇᐅᔭᖅᑎᒍᑦ ᑐᑭᓯᒋᐊᕈᑎᓂᑦ ᑮᓇᐅᔭᒃᑯᕕᖃᖅᑐᓕᕆᓂᕐᒧᑦ ᒪᓕᒐᕋᓛᓕᕆᔨᓂᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᖁᔭᓕᕆᓂᕐᒧᑦ ᐱᔾᔪᑎᖃᕐᓗᑕ. ᖄᖓᒍᒃᑲᓐᓂᖅ, 
ᑲᑐᔾᔨᔪᓐᓇᕋᔭᕐᒥᔭᕗᑦ ᑐᑭᓯᒋᐊᕈᑎᑎᑦ ᑲᒻᐸᓂᐅᔪᓄᑦ ᑐᕌᖓᔪᑦ We Financial−ᒧᑦ, ᐋᖅᑭᒃᓱᐃᖁᓪᓗᑕ ᐊᒻᒪᓗ ᐊᑐᕐᔫᒥᓕᖅᑎᑦᑎᓇᓱᓪᓗᑕ ᓄᑖᕐᓂᑦ ᐅᕝᕙᓘᓐᓃᑦ 
ᑲᑐᑎᔭᑦᑎᓐᓂ ᓂᐅᕕᐊᒃᓴᕆᕙᑦᑕᑎᓐᓂᑦ, ᐱᐅᓯᕚᓪᓕᕐᓗᒋᓪᓘᓐᓃᑦ ᓂᐅᕕᐊᒃᓴᕆᓲᕗᑦ ᐊᒻᒪᓗ ᐱᔨᑦᑎᕋᕐᓂᕗᑦ, ᐊᒻᒪᓗ ᖃᐅᔨᒃᑲᕐᓗᑎᑦ ᑖᒃᑯᐊ ᐊᑐᐃᓐᓇᐅᒪᓕᖅᑎᓪᓗᒋᑦ 
ᓂᐅᕕᐊᒃᓴᕆᓲᕗᑦ ᐊᒻᒪᓗ ᐱᔨᑦᑎᕋᕈᑎᕗᑦ ᐱᔪᒪᒐᔭᕐᓂᐊᕋᓱᒋᑦᑎᒍᑦᑕ ᐃᓕᖕᓂᒃ ᓂᐅᕕᕐᓗᑎᑦ. 

ᑲᑐᔾᔨᔾᔮᙱᑦᑐᒍᑦ ᐅᕝᕙᓘᓐᓃᑦ ᓴᒃᑯᐃᓗᑎᑦ ᐃᓕᖕᓅᖓᔪᓂᑦ ᑐᑭᓯᒋᐊᕈᑎᓂᑦ ᐊᓯᖏᓐᓄᑦ ᓇᒻᒥᓂᖃᖅᑎᐅᔪᓄᑦ, ᑭᓯᐊᓂᓕ ᐅᑯᐊ ᐱᔾᔪᑏᑦ ᒪᓕᓪᓗᒋᑦ. 

• ᓄᐊᑦᑎᑐᐃᓐᓇᕆᐊᖃᖅᐳᒍᑦ ᑐᑭᓯᒋᐊᕈᑎᓂᑦ ᐊᒻᒪᓗ ᑐᓂᓗᒍ ᐊᓯᐊᓄᑦ ᓇᒻᒥᓂᖁᑎᓕᐅᔪᒧᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᒧᑦ. ᑕᐃᒪᐃᓐᓂᕈᑦᑕ, ᖃᐅᔨᒪᑦᑎᐊᕋᔭᖅᑐᒍᑦ
ᓇᓕᐊᑐᐃᓐᓇᖅ ᑐᑭᓯᒋᐊᕈᑎ ᑐᓂᔭᕗᑦ ᑭᓇᐅᒻᒪᖔᖅᐱᑦ ᐊᑏᑦ ᑐᓂᙱᓪᓗᒍ ᐃᓄᒃ ᖃᐅᔨᓂᐊᙱᒻᒪᑦ ᑐᑭᓯᒋᐊᕈᑏᑦ ᐃᓕᖕᓅᖓᓗᐊᖅᑐᓂᑦ ᑭᓇᐅᒻᒪᖔᖅᐱᑦ
ᖃᐅᔨᒍᓐᓇᖅᑎᑦᑕᐃᓕᒪᓗᒍ.

• We Financial ᐱᓕᕆᐊᒃᓴᖃᐃᓐᓇᙲᓐᓇᕈᓐᓇᕐᒪᑕ ᐱᔨᑦᑎᕋᕈᑎᓕᒫᓂᑦ ᐊᑐᐃᓐᓇᐅᒪᔪᓂᑦ.  We Financial ᑳᓐᑐᕌᒃᑦ−ᖃᕈᑎᑦ ᐊᓯᐊᓂᒃ ᓇᒻᒥᓂᖁᑎᓕᖕᒥᒃ
ᐱᓕᕆᐊᖃᕐᓗᓂ ᐱᔨᑦᑎᕋᕈᑎᓂᑦ ᐅᕙᑦᑎᓐᓂᑦ ᑭᒡᒐᖅᑐᐃᓗᑎᑦ, ᐅᕝᕙᓘᓐᓃᑦ ᐃᓕᖕᓄᑦ, ᑲᑐᔾᔨᒐᔭᖅᑐᒍᑦ ᑕᐃᒃᑯᓂᖓ ᑭᓯᐊᓂ ᑐᑭᓯᒋᐊᕈᑎᕕᑦ
ᐊᑐᕆᐊᖃᖅᑕᖏᓐᓂᒃ ᑕᐃᒃᑯᓄᖓ ᓇᒻᒥᓂᖁᑎᓕᐅᑉ ᐱᓕᕆᐊᖃᕈᓐᓇᖁᓪᓗᒋᑦ ᐱᔨᑦᑎᕋᕈᑎᐅᔪᓂᑦ.  ᓇᒻᒥᓂᖁᑎᒋᔭᐅᔪᖅ ᐱᔨᑦᑎᕋᕐᓂᐊᖅᑐᖅ ᑲᓇᑕᑉ
ᓯᓚᑖᓃᒃᑯᓂ, ᑳᑐᓐᕌᒃᑦ−ᒋᔭᕗᑦ ᒪᓕᒋᐊᖃᕋᔭᖅᑐᖅ ᑲᓇᑕᒥ ᑲᙳᓇᖅᑐᓕᕆᓂᕐᒧᑦ ᐱᖁᔭᕐᒥᒃ, ᑭᓯᐊᓂᓕ, ᓇᒻᒥᓂᖅ ᑐᑭᓯᒋᐊᕈᑎᑎᑦ ᐊᑐᖅᑕᐅᒍᓐᓇᕋᔭᖅᑐᑦ
ᐊᑐᐊᒐᕋᓛᓕᕆᔨᒃᑯᑦ ᐱᔪᓐᓇᐅᑎᓕᖏᓐᓂᒃ ᒪᓕᓪᓗᒋᑦ ᐱᖁᔭᖏᑦ ᓴᙱᓂᖃᕐᕕᒋᔭᓂ.

• ᐃᓱᒪᓕᐅᖅᑐᖃᕐᓂᕈᓂ ᓂᐅᕕᐊᒃᓴᖃᕐᓗᑕ, ᐊᑐᖅᑐᐊᑎᑦᑎᓗᑕ, ᐅᕝᕙᓘᓐᓃᑦ ᓴᒃᑯᐃᓗᑕ ᓇᓕᐊᓐᓂᑐᐃᓐᓇᖅ ᐃᓚᖓᓂᒃ ᓇᒻᒥᓂᖁᑎᑦᑎᓐᓂᑦ, ᐊᐱᕆᒐᔭᖅᑕᕗᑦ
ᓄᑖᖅ ᓇᒻᒥᓂᖁᑎᓕᒃ/ᐊᐅᓚᑦᑎᔨᐅᔪᖅ ᐊᖏᕐᓗᑎᑦ ᓇᒻᒥᓂᖅ ᑐᑭᓯᒋᐊᕈᑎᑎᑦ ᑕᐃᒫᒃᓴᐃᓐᓇᖅ ᑲᒪᒋᓲᑦᑕ ᐊᔾᔨᖏᑎᒍᑦ ᑲᒪᒋᔭᐅᓗᑎᑦ.

ᑐᑭᓯᒋᐊᕈᑎᑎᑦ ᐱᓯᒪᓂᐊᖅᑕᕗᑦ ᑭᓯᐊᓂ ᐊᑐᕆᐊᖃᕐᓗᑎᒍᑦ ᐊᑯᓂᐅᓂᖓᓂᒃ ᒪᓕᒍᓐᓇᖁᓪᓗᑕ ᐊᔾᔨᒌᙱᑦᑐᓂᑦ ᐱᖁᔭᖅᑎᒍᑦ ᐅᕝᕙᓘᓐᓃᑦ ᓇᒻᒥᓂᖅ 
ᒪᓕᒐᕋᓛᓕᕆᔨᐅᔪᑦ ᑎᒥᖁᑎᖏᓐᓄᑦ. 

ᓴᐳᔾᔨᓲᖑᕗᒍᑦ ᐃᓄᐃᑦ ᑐᑭᓯᒋᐊᕈᑎᖏᓐᓂᑦ ᐊᑐᖅᑐᑕ ᐃᒡᓗᓂᑦ, ᐱᓕᕆᐊᖃᕐᓂᑦᑎᓐᓂ ᐊᔾᔨᖏᓐᓂᒃ ᐱᓕᕆᓲᓄᑦ ᐊᑦᑕᓇᖅᑕᐃᓕᒪᓂᕐᒧᑦ ᒪᓕᑦᑕᐅᔭᕆᐊᖃᓲᑦ ᐃᑲᔫᑎᓂᑦ 
ᐃᓕᖅᑯᓯᓂᓪᓗ ᐊᑐᕐᓗᑎᑦ, ᐊᒻᒪᓗ ᓱᖅᑯᐃᓇᑦᑎᐊᖅᑐᑎᒍᑦ ᑐᑭᖃᖅᑎᑕᐅᔪᑦ ᐊᑐᐊᒐᖏᑦ ᐃᓕᖅᑯᓯᖏᓐᓂᓪᓗ ᐊᑐᖅᑕᐅᓲᑦ. ᐊᑦᑕᓇᖅᑕᐃᓕᒪᒍᓰᑦ ᐋᖅᑭᑦᑕᐅᓯᒪᕗᑦ 
ᐊᓯᐅᑦᑕᓕᒪᑎᑕᐅᓪᓗᑎᑦ, ᐊᑐᕐᓂᕐᓗᒃᑕᐃᓕᒪᑎᑕᐅᓪᓗᑎᑦ ᐊᒻᒪᓗ ᐊᓯᔾᔨᖅᑕᐅᖁᔭᐅᒐᑎᑦ ᑐᑭᓯᒋᐊᕈᑎᓂᑦ ᐊᐅᓚᑦᑐᓐᓇᖅᑕᕗᑦ.  

3. ᖁᔭᓈᕐᓂᖅ

ᐊᖏᕐᓂᕆᔭᐃᑦ ᖁᔭᓈᕈᓐᓇᖅᑕᐃᑦ ᓄᐊᑦᑎᓗᑕ, ᐊᑐᕐᓗᑕ, ᐱᓯᒪᑦᑎᓗᑕ, ᐅᕝᕙᓘᓐᓃᑦ ᓴᒃᑯᐃᓗᑕ ᑐᑭᓯᒋᐊᕈᑎᖕᓂᑦ ᑭᓯᐊᓂᓕ ᐱᖁᔭᖅᑎᒍᑦ ᑳᓐᑐᕌᒃᑦ−ᑯᓪᓘᓐᓃᑦ 
ᑭᒡᓕᖃᖅᑎᑕᐅᒍᕕᑦ. ᑭᓯᐊᓂᓕ, ᖁᔭᓈᕈᕕᑦ ᐊᖏᖅᓯᒪᓂᕆᔭᕐᓂᑦ, ᐃᓚᖏᓐᓂᑦ ᐱᔨᑦᑎᕋᕈᑎᓂᑦ ᓂᐅᕕᐊᒃᓴᑎᓐᓂᓪᓗ ᐊᑐᕈᓐᓇᐃᓕᑎᑦᑎᒐᔭᕐᒪᑦ.  

• ᖃᕋᓴᐅᔭᖅᑎᒍᑦ ᑎᑎᕋᕐᕕᐅᖃᑦᑕᕈᒪᒍᓐᓃᕈᕕᑦ ᐅᕙᑦᑎᓐᓂᑦ, ᓇᕿᒍᓐᓇᖅᑕᐃᑦ ᒪᓕᖃᑦᑕᕈᓐᓃᕈᒪᔾᔪᑎ ᑲᓱᖅᑎᒍᓂ ᐊᓪᓕᕐᒥ ᖃᕋᓴᐅᔭᕐᒥ ᑎᑎᖅᑲᒥ, ᐅᕝᕙᓘᓐᓃᑦ
ᖃᕋᓴᐅᔭᒃᑯᑦ ᑎᑎᕋᕐᓗᑎᑦ ᒪᓕᖃᑦᑕᕈᒪᒍᓐᓃᕐᓗᑎᑦ ᐅᕗᖓ privacyoffice@northwest.ca ᐅᖃᖅᓯᒪᓂᖓ “ᐱᖃᑕᐅᒍᓐᓃᕐᓂᖅ” ᐅᖃᐅᓯᕆᓗᒍ
ᐱᔾᔪᑎᖃᕐᕕᖓᓂ ᑎᑎᕋᕐᕕᒃᓴᖓᓂᒃ.

• ᖃᐅᔨᒪᒋᐊᕈᑎ, ᖁᔭᓈᕐᓂᕈᕕᑦ ᓂᐅᕕᐊᒃᓴᖃᕐᓂᑦᑕ ᑐᓴᐅᑎᖏᓐᓂᑦ, ᐊᐅᓪᓚᑎᑦᑎᕕᒋᔪᓐᓇᕋᖅᑕᕗᑦ ᓱᓕ ᑮᓇᐅᔭᖃᕐᕕᒻᒨᖓᔪᖁᑎᖏᑕ ᑐᑭᓯᒋᐊᕈᑎᖏᑦ We
Financial ᓂᐅᕕᒃᓴᑦᑎᓐᓂᑦ ᐅᕝᕙᓘᓐᓃᑦ ᐱᔨᑦᑎᕋᕈᑎᑦᑎᓐᓂ ᐊᑐᓲᕆᔭᕐᓂᑦ.

• ᐊᐱᕆᒍᑦᑎᒍᑦ, ᐲᖅᓯᒐᔭᖅᑐᒍᑦ ᐃᓚᖏᓐᓂᑦ ᐅᕝᕙᓘᓐᓃᑦ ᑕᒪᐃᓐᓂ ᑐᑭᓯᒋᐊᕈᑎᖕᓂᑦ ᑎᑎᖅᑲᖁᑎᑦᑎᓐᓂᑦ, ᑭᓯᐊᓂᓕ ᐱᖁᔭᖅᑎᒍᑦ ᐅᕝᕙᓘᓐᓃᑦ ᒪᓕᒐᕋᓛᒃᑯᑦ
ᐱᔾᔪᑎᖃᕐᓂᕈᑦᑕ ᐱᓯᒪᒋᐊᖃᕋᔭᖅᑐᑎᒍᑦ. ᐱᓯᒪᑦᑕᕆᐊᖃᙱᒃᑯᑦᑎᒍᑦ, ᐲᑲᐅᑎᒋᒐᔭᖅᑕᕗᑦ ᑐᑭᓯᒋᐊᕈᑏᑦ ᐱᓴᕋᐃᒍᓐᓇᕐᓂᓕᒫᑦᑎᓐᓂᑦ.

• ᐊᔾᔨᖏᓐᓂᒃ ᑐᑭᓯᒋᐊᕈᑎᕕᑦ ᑐᒃᓯᕋᕈᓐᓇᖁᓪᓗᑎᑦ, ᐊᖏᕈᓐᓃᕈᕕᓪᓘᓐᓃᑦ, ᐋᖅᑮᒋᐊᖅᓯᖁᔨᒍᕕᓪᓘᓐᓃᑦ ᑐᑭᓯᒋᐊᕈᑎᕐᓄᑦ ᑎᑎᖅᑲᖁᑎᑦᑎᓐᓂᑦ,
ᐲᖅᑕᐅᖁᓗᒋᓪᓘᓐᓃᑦ ᑐᑭᓯᒋᐊᕈᑎᑦᑎᓐᓂᑦ ᑎᑎᖅᑲᖁᑎᑦᑎᓐᓂ, ᐅᕝᕙᓘᓐᓃᑦ ᐊᑐᖁᒍᓐᓃᕈᑦᑎᒍᑦ ᐅᕝᕙᓘᓐᓃᑦ ᑲᑐᔾᔨᖁᔨᒍᓐᓃᕈᕕᑦ ᑐᑭᓯᒋᐊᕈᑎᕐᓂᑦ
ᓂᐅᕕᐊᒃᓴᖃᕐᓂᕐᒧᑦ ᐱᔾᔪᑎᑦᑎᓐᓄᑦ, ᓇᓗᓇᐃᔭᐅᖅᑕᐅᓯᒪᓪᓗᑎᑦ ᖁᓛᓂ ᑎᑎᕋᖅᓯᒪᔭᑦᑎᓐᓂᑦ, ᖃᕋᓴᐅᔭᒃᑯᑦ ᑎᑎᕋᕐᕕᒋᑎᒍᑦ ᐅᕗᖓ:
privacyoffice@northwest.ca, ᐅᕝᕙᓘᓐᓃᑦ ᖃᐅᔨᒃᑲᕐᓗᑎᒍᑦ ᑎᑎᖅᑲᓂᐊᕐᕕᒃᑯᑎᒍᑦ ᑎᑎᕋᕐᓗᑎᑦ ᐅᕗᖓ:

The North West Company, Privacy Office 
77 Main Street 
Winnipeg, MB 

R3C 1A3 

We FinancialTM ᓇᓗᓇᐃᒃᑯᑕᖁᑎᒋᔭᐅᕗᖅ The North West Company LP−ᒃᑯᓐᓄᑦ. 

